
I. ՆԵՐԱԾՈՒԹՅՈՒՆ

1. ՀՀ քաղաքաշինության նախարարությունը, ՀՀ օրենսդրությամբ իրեն վերապահված լիազորությունների շրջանակներում, 2013 թվականի առաջին կիսամյակի ընթացքում գործունեություն է իրականացրել ելնելով բնագավառի հեռանկարային զարգացման ծրագրերով, ՀՀ Նախագահի կարգադրություններով և հրամանագրերով, ՀՀ կառավարության որոշումներով, ՀՀ 2013 թվականի սոցիալ-տնտեսական զարգացման ծրագրերով և դրանցից բխող նախարարության 2013 թվականի աշխատանքային ծրագրով ամրագրված հիմնախնդիրներից:

Ստորև ներկայացվում է ՀՀ կառավարության 2013 թվականի հունվարի 10-ի N 70-Ն որոշմամբ հաստատված` ՀՀ կառավարության 2013 թվականի գործունեության միջոցառումների ծրագրով և գերակա խնդիրներով, ինչպես նաև ՀՀ քաղաքաշինության նախարարության 2013 թվականի աշխատանքային ծրագրով, 2013 թվականի առաջին կիսամյակում կատարված աշխատանքների ամփոփ հաշվետվությունը:

II. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆՎԱՐԻ 10-Ի N 70-Ն ՈՐՈՇՄԱՆ ԱՌԱՋԻՆ ՀԱՎԵԼՎԱԾՈՎ ՀԱՍՏԱՏՎԱԾ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԳՈՐԾՈՒՆԵՈՒԹՅԱՆ  ԾՐԱԳՐԻ ԿԱՏԱՐՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐ 
2. ՀՀ կառավարության 2013 թվականի գործունեության ծրագրի կատարումն ապահովող միջոցառումների ցանկի`
1) 59-րդ կետով նախատեսված է` «Երևանի փոքր կենտրոնի կառուցապատման մասին» ՀՀ օրենքի նախագիծը ՀՀ կառավարություն ներկայացնելը:

ՀՀ կառավարության 2013 թվականի մարտի 7-ի N 9 արձանագրային որոշմամբ հավանություն է տրվել «Երևանի փոքր կենտրոնի կառուցապատման մասին» Հա​յաս​տանի Հանրապետության օրենքի հայեցակարգին»:

Միջոցառման շրջանակներում, ի կատարումն ՀՀ կառավարության մշտապես գործող տարածքային զարգացման և բնապահպանական նախարարական կոմիտեի 24.01.2013թ. նիստի N 24.13/[143638]-13 արձանագրության 5-րդ կետի (1.4 ենթակետ) հանձնարարականի՝ մշակվել և ՀՀ վարչապետի 2013 թվականի ապրիլի 11-ի N 268-Ա որոշմամբ հաստատվել է  «Երևանի փոքր կենտրոնի կառուցապատման մասին» ՀՀ օրենքի նախագծի մշակման նպատակով ստեղծված աշխատանքային խմբի անհատական կազմը, որում ներառվել են շահագրգիռ պետական մարմինների ներկայացուցիչներ: 

Ներկայումս, աշխատանքային խմբի անդամների, ինչպես նաև գործընթացում ներգրավված բնագավառի մի շարք հեղինակավոր մասնագետների մասնակցությամբ, ընթանում են օրենքի նախագծի մշակման աշխատանքները:

2) 60-րդ կետով նախատեսված է` «Հայաստանի Հանրապետությունում քաղաքաշինական գործունեության հետ կապված ռիսկերի ապահովագրության համակարգի ներդրման հայեցակարգին հավանություն տալու մասին» ՀՀ կառավարության արձանագրային որոշման նախագիծը ՀՀ կառավարություն ներկայացնելը:
Փաստաթղթի մշակման աշխատանքները նախապատրաստական փուլում են /համացանցի միջոցով ուսումնասիրվել է Հայաստանի Հանրապետության տարածքում գործող ապահովագրական ընկերությունների կողմից  շինմոնտաժային աշխատանքների ռիսկերի ներկայումս առաջարկվող ապահովագրության պայմանները, ինչպես նաև ոլորտի առաջադեմ երկրների  փորձը/: 

Կազմվել է հայեցակարգի սխեման, որը հիմք կհանդիսանա վերջինիս մշակման համար: 
III. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆՎԱՐԻ 10-Ի N 70-Ն ՈՐՈՇՄԱՆ ԵՐԿՐՈՐԴ ՀԱՎԵԼՎԱԾՈՎ ՀԱՍՏԱՏՎԱԾ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԳԵՐԱԿԱ ԽՆԴԻՐՆԵՐ

3. ՀՀ կառավարության 2013 թվականի գերակա խնդիրների ցանկի`

1) 36-րդ կետով նախատեսված է` «Հայաստանի Հանրապետությունում շենքերի և շինությունների տեխնիկական տվյալների բազայի ստեղծում և շարունակական համալրում» գերակա խնդիրը:
Գերակա խնդրի կատարման ուղղությամբ, ՀՀ քաղաքաշինության նախարարի 2012 թվականի հուլիսի 27-ի N 161 հրամանով ստեղծված աշխատանքային խմբի գործունեության շրջանակներում, 2013 թվականի 1-ին կիսամյակում գույքագրման եղանակով հավաքագրվել, վերլուծվել, մշակվել, ընդհանրացվել և համակարգչային ծրագիր են մուտքագրվել 1000 բնակելի և հասարակական շենքերի վերաբերյալ անձնագրային տեխնիկական տվյալներ` առաջնահերթությունը տալով դպրոցական շենքերին: 2013 թվականի 1-ին կիսամյակի դրությամբ, սկսած 2012 թվականից, համակարգչային ծրագիր են մուտքագրվել 2520 շենքերի վերաբերյալ տվյալներ:   
Առաջնահերթ հիմնանորոգման, կառուցման և արդիականացման ենթակա կրթական, մշակութային և մարզական օբյեկտների վերաբերյալ տեղեկատվությունը շահագրգիռ նախարարությունների հետ նախապես համաձայնեցնելուց հետո «Առաջնահերթ հիմնանորոգման, կառուցման և արդիականացման ենթակա կրթական, մշակութային և մարզական օբյեկտների ցանկերին հավանություն տալու մասին»   Հայաստանի   Հանրապետության  կառավարության արձանագրային որոշման նախագծի փաթեթը սահմանված կարգով ներկայացվել է ՀՀ կառավարության քննարկմանը, որին հավանություն է տրվել ՀՀ կառավարության 2013 թվականի հուլիսի 18-ի նիստում: 
2) 37-րդ կետով նախատեսված է` «Շինարարական նորմերի առաջնահերթ մշակման և վերանայման գործընթացի կանոնակարգում» գերակա խնդիրը:
Գերակա խնդրի շրջանակներում, շահագրգիռ մարմինների և մասնագիտացված կազմակերպությունների, մասնավորապես` նախագծային ինստիտուտների առաջարկությունների  հիման վրա, մշակվել է շինարարական նորմերի մշակման և վերանայման ցանկ: ՀՀ քաղաքաշինության նախարարի 2013 թվականի փետրվարի 13-ի N 32 հրամանով ստեղծված աշխատանքային խմբի քննարկումների արդյունքում ցանկում ընդգրկված մշակման և վերանայման համար առաջարկված շուրջ 80 շինարարական նորմերից առավել առաջնահերթ է համարվել թվով 8 շինարարական նորմերի մշակումը և վերանայումը` «Նորմավորման և ստանդարտացման համակարգ շինարարությունում. Հիմնական դրույթներ, «Բնակելի շենքեր. Մաս I. Բազմաբնակարան բնակելի շենքեր, «Քաղաքաշինություն. Քաղաքային և գյուղական բնակավայրերի հատակագծում և կառուցապատում, «Հանրակրթական նշանակության շենքեր, «Պաշտպանություն աղմուկից, <Շենքերի ներքին ջրամատակարարում և կոյուղի, «Շենքերի և շինությունների հրդեհային անվտանգություն, «Հիդրոտեխնիկական կառույցներ. Նախագծման հիմնական դրույթներ:
ՀՀ կառավարության 2013 թվականի ապրիլի 4-ի N 340-Ն որոշմամբ, շինարարական նորմերի առաջնահերթ մշակման և վերանայման աշխատանք​ների իրականացման նպատակով, Հայաuտանի Հանրապետության քաղաքաշինության նախարարությանը հատկացված 49,672.0 հազ. դրամ գումարի շրջանակներում, ՀՀ կառավարության 2011 թվականի փետրվարի 10-ի «Գնումների գործընթացի կազմակերպման մասին N 168-Ն որոշմամբ հաստատված կարգի համաձայն, գնման գործընթացն իրականացնելու համար, մշակվել և ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ պետական հիմնարկ /ԾԻԳ/ է ներկայացվել` առաջնահերթ 8 շինարարական նորմերի` մշակման և վերանայման աշխատանքների գնման հայտը` առանձին չափաբաժիններով: Հայտարարվել է մրցույթ և մրցույթի արդյունքներով հաղթող ճանաչված կազմակերպությունների կողմից, ՀՀ քաղաքաշինության նախարարության համակարգմամբ, կիրականացվեն աշխատանքները:
3) 38-րդ կետով նախատեսված է` «Շենքերի սեյսմակայունության ապահովմանն ուղղված իրավական հիմքերի ստեղծում և կիրառում» գերակա խնդիրը:
Գերակա խնդրի կատարման ուղղությամբ 2013 թվականի մարտի 15-ին  ՀՀ քաղաքաշինության նախարարությունում կազմակերպվել է Հայաստանի Հանրապետությունում սեյսմակայուն շինարարության հիմնախնդիրների քննարկման նպատակով ՀՀ վարչապետի 2012 թվականի փետրվարի 10-ի N 93-Ա որոշմամբ ստեղծված աշխատանքային խմբի խորհրդակցություն, որի արդյունքում առաջարկվել է մասնակիցներին ՀՀ քաղաքաշինության նախարարություն ներկայացնել գրավոր առաջարկություններ` շենքերի սեյսմակայունության ապահովման հայեցակարգի նախագծի մշակման համար` անդրադառնալով շենքերի սեյսմակայունության ապահովման ուղղությամբ տարբեր տեխնիկական լուծումներին և դրանց իրականացման իրավական և ֆինանսական մեխանիզմներին:
Աշխատանքային խմբի անդամների կողմից, ՀՀ քաղաքաշինության նախարարություն են ներկայացվել շենքերի սեյսմակայունության ապահովմանն ուղղված հայեցակարգային մոտեցումների վերաբերյալ գրավոր առաջարկություններ, որոնք հաշվի են առնվել հայեցակարգի նախագծում: Նախագիծը գտնվում է մշակման փուլում:
IV. ՍՈՑԻԱԼ-ՏՆՏԵՍԱԿԱՆ ԶԱՐԳԱՑՄԱՆ ԾՐԱԳՐԵՐՈՎ, ՆԱԽԱՐԱՐՈՒԹՅԱՆ ԱՇԽԱՏԱՆՔԱՅԻՆ ԾՐԱԳՐՈՎ ԵՎ ՏԱՐԲԵՐ ՀԱՆՁՆԱՐԱՐԱԿԱՆՆԵՐՈՎ ՆԱԽԱՐԱՐՈՒԹՅԱՆ ԿՈՂՄԻՑ 2013 ԹՎԱԿԱՆԻ ԱՌԱՋԻՆ ԿԻՍԱՄՅԱԿԻ ԸՆԹԱՑՔՈՒՄ ԿԱՏԱՐՎԱԾ ԱՅԼ ՀԻՄՆԱԿԱՆ ԱՇԽԱՏԱՆՔՆԵՐՆ ԸՍՏ ԱՌԱՆՁԻՆ ՈԼՈՐՏՆԵՐԻ

4. ՏԱՐԱԾԱԿԱՆ ՊԼԱՆԱՎՈՐՈՒՄ ԵՎ ՃԱՐՏԱՐԱՊԵՏՈՒԹՅՈՒՆ
4. 2013 թվականի 1-ին կիսամյակի ընթացքում իրականացվել են հետևյալ աշխատանքները.

1) ընդունվել է ՀՀ կառավարության 2013 թվականի մայիսի 2-ի «ՀՀ կառավարության 2002 թվականի օգոստոսի 29-ի «Ճարտարապետահատակագծային առաջադրանք տալու կարգը հաստատելու մասին N 1473-Ն որոշման մեջ փոփոխություններ և լրացումներ կատարելու մասին» N 522-Ն որոշումը, որով լրացուցիչ կարգավորվում են էլեկտրոնային հաղորդակցության ստորգետնյա համակարգերի տեղադրմանը ներկայացվող պահանջները:
2) Շահագրգիռ մարմինների համաձայնեցմանն է ներկայացվել «Հայաստանի Հանրապետության վարչապետի 2011 թվականի դեկտեմբերի 23-ի «Տաթև զբոսաշրջային կենտրոնի քաղաքաշինական խնդիրների համակարգման միջգերատեսչական հանձնաժողով ստեղծելու մասին Ν 1255-Ա որոշման մեջ լրացումներ և փոփոխություններ կատարելու մասին  Հայաստանի Հանրապետության վարչապետի որոշման նախագիծը:

3) 2013 թվականի ապրիլի 19-ի N01/11.1/2585-13 գրությամբ ՀՀ էկոնոմիկայի նախարարություն ամփոփ տեղեկատվություն է ներկայացվել «Շինարարական թույլտվություններ մասով նախորդ տարվա  ընթացքում իրականացված գործարար միջավայրի բարելավման աշխատանքների վերաբերյալ:

4) Ասիական զարգացման բանկի (ADB) կողմից մշակված Հայաստանի երկրորդային քաղաքներում քաղաքային համայնքների զարգացումը տեխնիկական աջակցության փաստաթղթի վերաբերյալ 2013թ. ապրիլի 9-ի N01/11.1/2233-13 գրությամբ առաջարկություններ են ներկայացվել ՀՀ էկոնոմիկայի նախարարություն:

5) ՀՀ և ՌԴ միջև տնտեսական համագործակցության միջկառավարական հանձնաժողովի տասնչորսերորդ նիստի արձանագրության 2.3 կետի կատարման ընթացքի վերաբերյալ 2013թ. մայիսի 3-ի N01/11.1/2893-13 գրությամբ հաշվետվություն է ներկայացվել ՀՀ կառավարություն:

6) ՀՀ և ՌԴ միջև երկարատև տնտեսական համագործակցության ծրագրով նախատեսված միջոցառումների պլանի մշակման նպատակով 2013 թվականի մարտի 1-ի N01/11.1/1267-13 գրությամբ ՀՀ էկոնոմիկայի նախարարություն են ներկայացվել ՀՀ քաղաքաշինության նախարարության առաջար​կությունները:
7) Հայ - ռուսական տնտեսական համագործակցության միջկառավարական հանձնաժողովի համանախագահների միջև նախատեսվող հանդիպմանը քննարկելու նպատակով 2013 թվականի հունիսի 17-ի N01/11.1/3812-13 գրությամբ առաջարկություններ են ներկայացվել ՀՀ կառավարություն:

8) Մշակվել և քննարկման փուլում են գտնվում ՀՀ Արարատի մարզի Վեդու, Հովտաշատի և ՀՀ Կոտայքի մարզի Մեղրաձոր համայնքների գլխավոր հատակագծերը:
9) ՀՀ Արմավիրի մարզի Արմավիր քաղաքային համայնքի գլխավոր հատակագծում փոփոխություններ կատարելու և ՀՀ Լոռու մարզի Ստեփանավան քաղաքային համայնքի գլխավոր հատակագծում փոփոխությունների և մի քանի հատվածների գոտիավորման նախագծի առաջադրանքի նախագիծը ուղարկվել է շահագրգիռ մարմիններին սահմանված կարգով դիտողություններ և առաջարկություններ ստանալու նպատակով:
10) ՀՀ Արարատի մարզի Նորաբաց, Նորաշեն, Շահումյան, Քաղցրաշեն, Մրգավան, Արևշատ, Բերքանուշ և Արբատ, ՀՀ Կոտայքի մարզի Արզական և Աղավնաձոր գյուղական համայնքների պարզեցված  գլխավոր հատակագծերի մշակման առաջադրանքների նախագծերը շահագրգիռ մարմինների դիտողությունների և առաջարկությունների հիման վրա լրամշակվել և ներկայացվել են համայնքների ղեկավարներին` ՀՀ օրենսդրությամբ սահմանված կարգով համայնքների ավագանիների հաստատմանը ներկայացնելու և գլխավոր հատակագծի մշակման աշխատանքների գնումն ապահովելու համար:

11) Միջգերատեսչական հանձնաժողովի նիստում քննարկվել և հավանության են արժանացել ՀՀ Կոտայքի մարզի Արզականի գյուղական և ՀՀ Տավուշի մարզի Իջևանի քաղաքային համաւյնքների գլխավոր հատակագծերի փոփոխության և ՀՀ Գեղարքունիքի մարզի Վաղաշենի, Դրախտիկի, Շորժայի, Նորատուսի, Ջիլի, Ծովագյուղի և Վարդենիկի գյուղական համայնքների պարզեցված գլխավոր հատակագծերի նախագծերը և այժմ գտնվում են հաստատման փուլում:

12) Պետական իրավական փորձաքննության է ներկայացվել «ՀՀ կառավարության 2003 թվականի դեկտեմբերի 11-ի <<Սևանա լճի ջրհավաք ավազանի տարածքային հատակագծման նախագիծը հաստատելու մասին» N 1787-Ն որոշման մեջ փոփոխություններ կատարելու մասին>> ՀՀ կառավարության որոշման նախագիծը:

13) Համակարգվել են <<Սևան>> ազգային պարկին հարող թվով 20 գյուղական համայնքների պարզեցված գլխավոր հատակագծերի մշակման աշխատանքները, միջգերատեսչական հանձնաժողովի քննարկմանն են ներկայացվել թվով 8 համայնքների գլխավոր հատակագծերի նախագծեր, կազմվել են դրանց վերաբերյալ եզրակացություններ:
Շահագրգիռ մարմինների համաձայնեցմանն է ներկայացվել ՀՀ Վայոց Ձորի մարզի Ջերմուկ քաղաքի գլխավոր հատակագծի փոփոխության նախագիծը/01/11.1/3875-13 20.06.2013/:

14) ՀՀ քաղաքաշինության նախարարության կողմից նախատեսվող 2013 թվականի կառավարության գործունեության ծրագրի կատարումն ապահովող միջոցառումների և գերակա խնդիրների լրամշակված նախագիծը ՀՀ կառավարության քննարկմանն է ներկայացվել  2013թ.հունիսի 19-ի N01/11.2/3845-13 գրությամբ:
15) ՀՀ կառավարության 2013 թվականի հունվարի 24-ի N01/24.13/[143638]-13 հանձնարարականի 5-րդ կետի 1.3 ենթակետի համաձայն խմբագրվել և ՀՀ կառավարության 2013 թվականի մարտի 7-ի N 9 արձանագրային որոշմամբ հավանություն է տրվել «Երևանի փոքր կենտրոնի կառուցապատման մասին» Հա​յաս​տանի Հանրապետության օրենքի հայեցակարգին»,
16) բնագավառի օրենսդրական դաշտը կարգավորող համապատասխան իրավական ակտերում կիրառվող «ոչ բնակելի տարածք (բացվածք)» արտահայտությունը ազգային և միջպետական ստանդարտներով սահմանված հասկացություններին համապատասխանեցնելու, ինչպես նաև իրավաբանական և ֆիզիկական անձանց կողմից տարաբնույթ մեկնաբանություններից ու տարընթերցումներից խուսափելու նպատակով մշակվել են`

ա. «Հայաստանի Հանրապետության քաղաքաշինության նախարարի և Հայաստանի Հանրապետության անշարժ գույքի պետական միասնական կադաստրի վարչության պետի 1998 թվականի մայիսի 26-ի N 108-Կ հրամանում լրացումներ և փոփոխություններ կատարելու մասին» ՀՀ քաղաքաշինության նախարարի և ՀՀ կառավարությանն առընթեր անշարժ գույքի կադաստրի պետական կոմիտեի նախագահի համատեղ հրամանը (պետական գրանցում` 27.06.2013թ. կոդ 11713259),
բ. «Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագիծը (ՀՀ կառավարության քննարկմանն է ներկայացվել 20.06.2013թ. N01/15.1/3866-13 գրությամբ): Որոշման նախագծով նախատեսվում է փոփոխություններ կատարել  ՀՀ կառավարության 06.07.1995թ. N 462, 13.03.1997թ. N 42, 18.08.2005թ. N 2415-Ն և 21.12.2006թ. N 1923-Ն որոշումներում,

17) ՀՀ Նախագահի 2012 թվականի դեկտեմբերի 20-ի N ՆԿ-190-Ա կարգադրությամբ ստեղծված հանձնաժողովի քննարկմանը ներկայացնելու համար hավաքագրվել են Սուրբ Էջմիածնի Մայր Տաճարի գմբեթների և տանիքների ամրակայման ու վերանորոգման աշխատանքների համակարգման նպատակով ստեղծված աշխատանքային խմբի  (ՀՀ քաղաքաշինության նախարարի 30.01.2013թ.  N 17 հրաման) անդամներից ստացված առաջարկությունները, կատարվել են համապատասխան վերլուծություններ և իրականացված աշխատանքների վերաբերյալ հաշվետվություն է ներկայացվել  ՀՀ քաղաքաշինության նախարարին (19.02.2013թ. N 15.1/[49054]-13 գրություն),

18) ի կատարումն ՀՀ վարչապետի 2013 թվականի հունիսի 4-ի N 02/24.4/7761-13 հանձնարարականի տեղեկատվություն է ներկայացվել ՀՀ Սյունիքի մարզի «Տաթև» վանական համալիրի պահպանման գոտու կառուցապատման սխեմայի էսքիզային փաստաթղթերի վերաբերյալ,
5. ԲՆԱԿԱՐԱՆԱՅԻՆ-ԿՈՄՈՒՆԱԼ ՈԼՈՐՏ
5. ՀՀ Ազգային Ժողովի պատգամավորներ Հեղինե Բիշարյանի և Հովհաննես Մարգարյանի  կողմից օրենսդրական նախաձեռնության կարգով ներկայացված «Հուղարկավորությունների կազմակերպման և գերեզմանատների ու դիակիզարանների շահագործման մասին ՀՀ օրենքում փոփոխություններ և լրացումներ կատարելու մասին ՀՀ օրենքի նախագծի քննարկման արդյունքներով ՀՀ կառավարության և Մշտապես գործող տարածքային զարգացման և բնապահպանական նախարարական կոմիտեի նիստերում ՀՀ վարչապետի կողմից տրված հանձնարարականների համաձայն` լրամշակվել է «Հուղարկավորությունների կազմակերպման և գերեզմանատների ու դիակիզարանների շահագործման մասին ՀՀ օրենքում փոփոխություններ և լրացումներ կատարելու մասին ՀՀ օրենքի նախագիծը և դրանով պայմանավորված մի շարք օրենքների նախագծերի («Հայաստանի Հանրապետության հողային օրենսգրքում փոփոխություններ կատարելու մասին, «Տեղական ինքնակառավարման մասին Հայաստանի Հանրապետության օրենքում փոփոխություն կատարելու մասին, «Երևան քաղաքում տեղական ինքնակառավարման մասին Հայաստանի Հանրապետության օրենքում փոփոխություն կատարելու մասին և «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին Հայաստանի Հանրապետության օրենքներում փոփոխություններ կատարելու մասին ՀՀ օրենքների նախագծեր) փաթեթը 2013 թվականի մայիսի 22-ի N 01/13.2/3230-13 գրությամբ սահմանված կարգով ներկայացվել է ՀՀ կառավարության քննարկմանը:
Օրենսդրական փաթեթի նախագծով առաջարկվում է հստակեցնել գերեզմանատների ու  դիակիզարանների շահագործման  հետ կապված իրավահարաբերությունները, հուղարկավորության կազմակերպման պետական, տարածքային կառավարման և համայնքային կարգավորման հիմնական սկզբունքներն ու պայմանները, ինչպես նաև մասնավոր գերեզմանատների ինստիտուտի ձևավորման սկզբունքներն ու մոտեցումները:
6. ՀՀ վարչապետի 2013 թվականի հունվարի 25-ի N02/14.13/971-13 հանձնարարականի համաձայն մշակվել և նախարարության 2013 թվականի մարտի 15-ի N 01/13.2/1607-13 գրությամբ սահմանված կարգով  ՀՀ կառավարության քննարկմանն է ներկայացվել <Սոցիալական բնակարանային ֆոնդի մասին> ՀՀ օրենքի նախագիծը:  

Այնուհետև, ՀՀ կառավարության աշխատակազմի սոցիալական վարչությունում 2013 թվականի ապրիլի 10-ին կայացած օրենքի նախագծի քննարկման արդյունքներով` ՀՀ վարչապետի 2013 թվականի ապրիլի 30-ի N 02/14.9/5852-13 հանձնարարականի համաձայն` նշված օրենքի նախագիծը վերաձևակերպվել է <Սոցիալական բնակարանային ֆոնդի ձևավորման ռազմավարական ծրագրին հավանություն տալու մասին> ՀՀ կառավարության արձանագրային որոշման նախագծի և  ներկայացվել է ՀՀ կառավարություն: ՀՀ վարչապետի 2013 թվականի հունիսի 27-ի N02/14.9/9193-13 հանձնարարականի համաձայն ներկայումս այն գտնվում է շահագրգիռ կողմերի հետ համաձայնեցման փուլում:

Ռազմավարական ծրագրի նախագծով առաջարկվում է սահմանել Հայաստանի Հանրապետության քաղաքացիների և նրանց ընտանիքների բնակարանային պայմանների բարելավման սահմանադրական իրավունքի իրագործմանն ուղղված պետական աջակցության ուղղություններն ու սկզբունքները` սոցիալական բնակարանային ֆոնդի ձևավորման և այդ ֆոնդից բնակելի տարածքի հատկացման միջոցով: 
7. Մշակվել և ՀՀ կառավարության 2013 թվականի մարտի 7-ի N 9 արձանագրային որոշմամբ ընդունվել է «Հայաստանի Հանրապետության տարածքում (բացառությամբ աղետի գոտու վերա​կանգնման ծրագրի շրջանակներում ընդգրկված բնակավայրերի) քանդման ենթակա վթարային` 4-րդ աստիճանի վնասվածություն ունեցող, ինչպես նաև քանդված բնակարանային ֆոնդի բնակիչներին անվտանգ բնակելի տարածքով ապահովման հայեցակարգը: Հայեցակարգով հստակեցվել է անկանխատեսելի հետևանքները բացառելու տեսանկյունից կարևորվող, ՀՀ տարածքում առկա քանդման ենթակա վթարային` 4-րդ աստիճանի վնասվածություն ունեցող, ինչպես նաև քանդված բնակարանային ֆոնդի (բազմաբնակարան շենքեր, անհատական բնակելի տներ) բնակիչների անվտանգության ապահովման խնդրի լուծմանն ուղղված պետական քաղաքականության ուղղությունները և սկզբունքները:  Աշխատանքներ են տարվել նաև արձանագրային որոշմամբ հավանության արժանացած հայեցակարգի կիրարկումն ապահովող  միջոցառումների ժամանակացույցով նախատեսված  առաջնահերթ ծրագրի մշակման ուղղությամբ:
8. Մշակվել և 2013 թվականի մարտի 28-ին ընդունվել է «Հայաստանի Հանրապետության կառավարության 2012 թվականի  դեկտեմբերի 20-ի  «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման մեջ լրացումներ և փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» ՀՀ կառավարության N 282-Ն որոշումը, որով  կարգավորվել են 2012 թվականի բնակարանային շինարարության ծրագրի շրջանակներում ձեռք բերված և 2013 թվականին շահագործման հանձնվող բնակարանների (բնակելի տների) բաշխման ու հատկացման, ինչպես նաև 2008-2012 թվականների ընթացքում բաշխված, սակայն դեռևս չմասնավորեցված, 2013 թվականի ընթացքում իրականացնելու նպատակով բնակարանների (բնակելի տների) նվիրատվության պայմանագրերի կնքման գործընթացների կազմակերպչական ծախսերի ֆինանսավորման հետ կապված հարցերը:
9. Շարունակվել են ինչպես համապատասխան համայանքների ղեկավարների կողմից հաստատված` երկրաշարժի հետևանքով անօթևան մնացած, բնակարանային պայմանները բարելավելու իրավունք ունեցողների ցուցակներում հաշվառված անձանց ծրագրի շահառու ճանաչելու, այնպես էլ բնակարանային շինարարության ծրագրի շրջանակներում կառուցված բազմաբնակարան շենքերի բնակարանների (բնակելի տների) նվիրատվության (անհատույց մասնավորեցման) պայմանագրերի կնքման գործընթացները: Արդյունքում, 2013 թվականի հունիսի 30-ի դրությամբ 206 ընտանիք ճանաչվել է ծրագրի շահառու և կնքվել են բնակարանների (բնակելի տների) թվով 42 նվիրատվության (անհատույց մասնավորեցման) պայմանագրեր:
6. ՇԻՆԱՐԱՐՈՒԹՅՈՒՆ 
10. Հաշվետու ժամանակահատվածում ՀՀ 2013 թվականի պետական բյուջեով նախատեսված ծախսային ծրագրերի իրագործումն ապահովելու համար ՀՀ ՔՆ «Քաղաքաշինական ԾԻԳ  ՊՀ և Կապալառուների միջև կնքվել են նախորդ տարիներին սկսված շարունակական աշխատանքների  համաձայնագրեր, իսկ  ՀՀ 2013 թվականի պետական բյուջեով և ՀՀ կառավարության համապատասխան որոշումներով նախատեսված մրցութային /նոր/ օբյեկտներում նախատեսվող աշխատանքների ու ծառայությունների ձեռք բերման համար սահմանված կարգով կազմակերպվել էլեկտրոնային գնման գործընթացներ, ընտրվել են Կապալառուներ, կնքվել համապատասխան պայմանագրեր:  

1) 2013 թվականի առաջին կիսամյակի ընթացքում ՀՀ ՔՆ «Քաղաքաշինական ԾԻԳ  ՊՀ պատվիրատվությամբ վերահսկվել և իրագործվել են  ՀՀ 2013 թվականի պետական բյուջեով  նախատեսված ծավալների շրջանակներում շուրջ 850.0 մլն. դրամի ծախսային ծրագրեր՝ որից. 

  «Կրթական օբյեկտների հիմնանորոգում ծախսային ծրագրի ներքո՝  շուրջ   383448.0 հազ. դրամի՝  51  օբյեկտների հիմնանորոգման աշխատանքներ՝ 19-ը ք.Երևանում և 32-ը ՀՀ մարզերում:

  «Կրթական օբյեկտների շինարարություն ծախսային  ծրագրի  ներքո՝  շուրջ 246779.0 հազ. դրամի  ՀՀ մարզերում գտնվող 10  օբյեկտների կառուցման աշխատանքներ:
«Ավագ դպրոցների հիմնանորոգում  ծախսային  ծրագրի  ներքո՝  շուրջ   25072.9 հազ. դրամի  7  ավագ դպրոցների հիմնանորոգման աշխատանքներ՝ 2-ը ք.Երևանում և 5-ը ՀՀ մարզերում:

«Միջին մասնագիտական կրթության օբյեկտների հիմնանորոգում ծախսային  ծրագրի  ներքո ՝ թվով 1 օբյեկտի հիմնանորոգման աշխատանքների կատարողական ակտ դեռ չի ներկայացվել:

«Մարզական օբյեկտների հիմնանորոգում  ծախսային  ծրագրի  ներքո՝  շուրջ 2062.4 հազ. դրամի «Տորք Անգեղ» մարզական միության շենքի հիմնանորոգման աշխատանքներ:
«Մարզական օբյեկտների շինարարություն ծախսային  ծրագրի  ներքո՝  շուրջ  42336.1 հազ. դրամի ՀՀ մարզերի թվով 3 մարզադպրոցների  կառուցման աշխատանքներ:

«Երկրաշարժի հետևանքով անօթևան մնացած ընտանիքների համար բնակարանային շինարարություն ծախսային  ծրագրի  ներքո՝  150113.2 հազ.դրամի շրջանակներում ՀՀ  Շիրակի մարզի  ք. Մարալիկի թվով 9 կիսակառույց բնակելի շենքերի ավարտման աշխատանքներ:

«Երկրաշարժի հետևանքով անօթևան մնացած ընտանիքների բնա¬կարանային ապահովում՝ Ռուսաստանի Դաշնության կողմից Հայաստանի Հանրապետությանը տրամադրված վարկային միջոցների հաշվին անշարժ գույքի ձեռք բերում ծախսային  ծրագրի  ներքո  հաջորդաբար շահագործման են հանձնվում աղետի գոտու բնակելի շինարարության օբյեկտներ՝ տրամադրված կանխավճարի դիմաց:
11. Միաժամանակ, 

Իրականացվել են շուրջ 170.0 մլն.դրամի ՀՀ կառավարության տարբեր որոշումներով պատվիրված գործընթացներ /այդ թվում 2012թ-ից սկսված/
Բյուջետային տարվա  առաջին կիսամյակում  իրականացվել են ՀՀ Նախագահի 2008 թվականի հուլիսի 30-ի «Հայաստանի Հանրապետության Նախագահի 2008 թվականի հունվարի 10-ից փետրվարի 17-ը ՀՀ մարզեր կատարած այցելությունների ընթացքում արծարծված խնդիրների լուծմանն ուղղված միջոցառումների մասին»  թիվ ՆԿ-128-Ա կարգադրության պահանջով նախատեսված  օբյեկտների  շուրջ 214.53   մլն.դրամի շինաշխատանքներ:
ՀՀ 2013 թվականի պետական բյուջեի առաջին կիսամյակի համամասնություններով նախատեսված շուրջ 1943.76 մլն.դրամի դիմաց իրացված 850.0մլն.դրամ ֆինանսական միջոցների ակնհայտ տարբերությունն առաջացել է օբյեկտիվ գործոնների ազդեցությամբ,այն է.

12. 2012-2013թթ ընթացքում «Հայսեյսմշին և ԿՊԳՀԻ» ԲԲԸ կողմից տրված մասնագիտական եզրակացությունների արդյունքներով՝ ՀՀ 2013 թվականի պետական բյուջեի 2-3-րդ կարգի վնասվածության աստիճանով գնահատված շարունակական օբյեկտների գերակշիռ մասը ներկայացվել է վերանախագծման՝ վերակառուցման նոր նախագծանախահաշվային փաստաթղթերի մշակման միջոցով, որի արդյունքում ՀՀ ՔՆ և ՀՀ ՔՆ «Քաղաքաշինական ԾԻԳ ՊՀ նախաձեռնությամբ ՀՀ 2013 թվականի պետական բյուջեն առաջարկվել է վերաձևավորել ըստ ֆինանսական միջոցների վերաբաշխման առաջարկի՝ հատկացվող կապիտալ ներդրումների նպատակային օգտագործման նպատակով:

Ըստ ՀՀ 2013 թվականի պետական բյուջեով նախատեսված օբյեկտների սեյսմիկ անվտանգությանն առնչվող անհետաձգելի միջոցառումների իրագործման և հատկացվող գումարների հնարավոր արդյունավետ իրացման պատկերի 

13. Չեն ընդգրկվել ՀՀ 2013 թվականի պետական բյուջեում.

Նախկինում կատարված հիմնանորոգման մեծածավալ աշխատանքների առկայությամբ թվով 12  շարունակական օբյեկտներ՝ որոնք առաջարկվել են փաստացի վիճակով տևական շահագործման՝ շուրջ 5 տարի ժամկետով, 

Բացի այդ.

Հիմնանորոգման  փոքրածավալ մակերեսների առկայությամբ օբյեկտների մի մասի իրագործումը  նախատեսվել է 2013թվականի ընթացքում՝ վերակառուցման նախագծանախահաշվային փաստաթղթերի մշակումից հետո՝ դեռ չկնքելով համապատասխան համաձայնագրեր:

14. 20 շարունակական օբյեկտների համար  2013 թվականի համաձայնագրեր  կնքվել են հատկացված գումարից ավելի ցածր արժեքով՝  ըստ առաջնահերթության ընտրված այն առավել նպատակահարմար  աշխատանքների համար, որոնք տևական /5տարի/ ժամանակահատվածում կապահովեն օբյեկտների բնականոն շահագործումը՝ մինչև դրանց վերակառուցման հիմնախնդիրներին անդրադարձը:

7. ԻՆԺԵՆԵՐԱՏԵԽՆԻԿԱԿԱՆ ՈԼՈՐՏ

15 ՀՀ սեյսմիկ անվտանգության համակարգի զարգացման հայեցակարգից բխող ՀՀ կառավարության 2010 թվականի դեկտեմբերի 30-ի N 1760-Ն որոշմամբ հաստատված սեյսմիկ ռիսկի նվազեցման միջոցառումների ծրագրով նախատեսված իրավական ակտերի նախագծերի վերաբերյալ կազմակերպվել են քննարկումներ, որի արդյունքում մի շարք գրություններով ՀՀ արտակարգ իրավիճակների նախարարություն են ներկայացվել դիտողություններ և առաջարկություններ:

16. ՀՀ կառավարության 2012 թվականի հոկտեմբերի 25-ի N 1352-Ն որոշման 2-րդ կետի համաձայն ՀՀ արտակարգ իրավիճակների նախարարության հետ համատեղ մշակվել և ՀՀ արտակարգ իրավիճակների նախարարի 2013 թվականի մարտի 4-ի N 196-Ն ու ՀՀ քաղաքաշինության նախարարի 2013 թվականի մարտի 13-ի N 69-Ն համատեղ հրամանով հաստատվել է «Սեյսմաշրջանացման (սեյսմիկ գոտևորման) աշխատանքների իրականացման կարգը» (պետական գրանցում է ստացել ՀՀ արդարադատության նախարարությունում 25.03.2013թ. N 32613107):
17. Մշակվել է «Հայաստանի Հանրապետության վարչապետի 2012 թվականի փետրվարի 10-ի N 93-Ա որոշման մեջ փոփոխություն կատարելու մասին» Հայաստանի Հանրապետության վարչապետի որոշման նախագիծը, որը հաստատվել է ՀՀ վարչապետի  2013  թվականի ապրիլի 3-ի  N  245-Ա որոշմամբ:

18. ՀՀ վարչապետի, ՀՀ փոխվարչապետ, տարածքային կառավարման նախարարի հանձնարարականների, ՀՀ Նախագահի վերահսկողական ծառայության, ՀՀ արտակարգ իրավիճակների նախարարության, ՀՀ մարզպետարանների, ՀՀ համայնքների ղեկավարների և բնակիչների կողմից ստացված գրությունների հիման վրա քննարկվել և պատասխանվել է հանրապետության տարբեր աստիճանի վնասվածություն ունեցող բնակելի շենքերի, սողանքային և քարաթափերի վտանգավոր գոտիներում գտնվող բնակելի տների բնակիչների բնակարանային խնդիրների վերաբերյալ գրություններին ու դիմումներին:

19. ՀՀ 2014 թվականի բյուջետային գործընթացի շրջանակներում մշակվել և ՀՀ ֆինանսների նախարարություն են ներկայացվել «Սողանքային աղետի դեմ պայքար, «Հայաստանի Հանրապետությունում շենքերին և շինություններին վտանգ սպառնացող քարաթափերի տեղամասերի գույքագրման աշխատանքներ, «Գյումրի քաղաքի քահրիզների ուսումնասիրություններ և «Նորմատիվատեխնիկական փաստաթղթերի մշակում ծրագրերի գծով ՀՀ 2014-2016 թվականների միջնաժամկետ ծախսային ծրագրերի /ՄԺԾԾ/ հայտերը:
20. Քննարկվել և կարծիք է ներկայացվել ՀՀ գործադիր իշխանության մարմիններից ստացված` ՀՀ Նախագահի 1 հրամանագրի, ՀՀ 3 օրենքների, ՀՀ կառավարության 11 որոշումների, ՀՀ վարչապետի 3 որոշումների, այլ երկրների հետ տնտեսական համագործակցության 2 պայմանագրերի նախագծերի վերաբերյալ:

21. ԱՊՀ երկրների շրջանակներում ստորագրված միջկառավարական համաձայնագրերի (13 մարտի 1992թ. և 9 սեպտեմբերի 1994թ.) համաձայն, մասնակցություն է ցուցաբերվել շինարարությունում միջպետական նորմատիվատեխնիկական փաստաթղթերի մշակման և բնագավառում տեխնիկական նորմավորման ուղղությամբ համաձայնեցված քաղաքականություն վարելու գործընթացներին: Նշված գործընթացներն իրականացվում են շինարարությունում տեխնիկական նորմավորման, ստանդարտացման և համապատասխանության գնահատման միջպետական գիտատեխնիկական հանձնաժողովի /ՄՆՏԿՍ/ տարեկան աշխատանքային պլանի համաձայն:

Հաշվետու ժամանակահատվածում իրականացվել են 50 միջպետական նորմատիվատեխնիկական փաստաթղթերի փորձաքննության և 15  միջպետական ստանդարտների գործարկման ժամկետը սահմանելու գործընթացները:
22. Էլեկտրոնային համակարգի միջոցով քննարկվել են ՄՆՏԿՍ-ի նիստի օրակարգի հարցերը և ներկայացվել է կարծիք դրանց վերաբերյալ: Նիստը նախատեսվում է 2013 թվականի սեպտեմբերին:

23. Ի պատասխան հարցումների, պարզաբանումներ են տրվել «Կամպանիա Սոգլասիե ինվեստ Ստրոյ ՍՊԸ-ին, «Կոմուննախագիծ ինստիտուտ ՍՊԸ-ին, «Սմարթ Քոնսթրաքշն ՍՊԸ-ին, ՀՀ ոստիկանության քննչական գլխավոր վարչության Երևան քաղաքի քննչական վարչությանը` հանրապետության տարածքում գործող նորմատիվատեխնիկական փաստաթղթի առանձին դրույթների վերաբերյալ:

24. Քննարկվել և կարծիք է ներկայացվել «Հայաստանի Հանրապետությունում նոր կառուցվող և վերակառուցվող բնակելի, հասարակական և արտադրական շենքերի պատող կոնստրուկցիաների ջերմամեկուսացման տեխնիկական լուծումների կիրառման ցուցումների նախագծի վերաբերյալ:
8. ՎԵՐԱՀՍԿՈՂՈՒԹՅՈՒՆ ԵՎ ԼԻՑԵՆԶԱՎՈՐՈՒՄ

25. Հաշվետու ժամանակահատվածում ՀՀ քաղաքաշինության նախարարության քաղաքաշինական պետական տեսչության տարածքային բաժինների կողմից իրականացվել են տարեկան ծրագրով նախատեսված` 175, կրկնակի` 38 և ըստ անհրաժեշտության` 69 ստուգումներ շինարարական օբյեկտներում: Ստուգումների արդյունքում տարածքային  բաժինների պետերի կայացրած 226 որոշումները և կազմված 56 ստուգման տեղեկանքները հաստատվել են ՀՀ քաղաքաշինական պետական գլխավոր տեսուչի կողմից: 

Հաստատված որոշումներով  նշանակվել է 16 մլն 600 հազ. դրամի տուգանք, այդ թվում իրավաբանական և ֆիզիկական  անձանց նկատմամբ 16 մլն 200 հազ. դրամ և 4 պաշտոնատար անձանց  /համայնքների ղեկավարների/  նկատմամբ` 400 հազ.դրամ: 

Մինչև ս.թ. հուլիսի 1-ը պետբյուջե է մուտքագրվել  11 մլն 930 հազ. դրամի գումար:

26. Տեսչությունը համայնքներից ստացել է 1397 շինարարության և 43 քանդման թույլտվություն, 503 շինարարության շահագործման փաստագրման ակտ, ինչպես նաև ստորագրել  ավարտված շինարարական օբյեկտը շահագործման ընդունող հանձնաժողովի 879 ակտ: 

27. Քաղաքաշինական պետական տեսչության տարածքային բաժինների կողմից 2013 թվականի ստուգումների և ուսումնասիրությունների արդյունքում հայտնաբերել են 15 ինքնակամ շինություններ, որոնց վերաբերյալ համայնքների ղեկավարներին  տրվել են պարտադիր կատարման ցուցումներ ինքնակամ շինարարության կասեցման և հետևանքների վերացման վերաբերյալ: 

28. Տարբեր գերատեսչություններից, կազմակերպություններից և անհատներից ստացվել է 850 գրություններ, դիմում-բողոքներ և թեժ գծով  27 հեռախոսազանգեր` քաղաքաշինության բնագավառում վիճահարույց հարցերի վերաբերյալ: Դրանց հիման վրա քաղաքաշինական պետական տեսչության տարածքային և ընդհանուր վերահսկողության բաժինների աշխատակիցների կողմից կատարվել են ուսումնասիրություններ և ուղարկվել սպառիչ պատասխան գրություններ:
29. ՀՀ կառավարության քննարկմանն է ներկայացվել քաղաքաշինական պետական տեսչության կողմից մշակված  ռիսկի վրա հիմնված ստուգումների մեթոդաբանությունը, ռիսկայնությունը որոշող չափանիշների ընդհանուր նկարա​գիրը և ստուգումների ստուգաթերթը: 
30. Հաշվետու ժամանակահատվածի ավարտի դրությամբ քաղաքաշինության բնագավառում  գործում են մոտ 2094 կազմակերպություններ, որոնք ունեն թվով 2359 լիցենզիաներ և թվով 4440 ներդիրներ.

այդ թվում`

շինարարության իրականացում` 1568 լիցենզիաներ` 3097 ներդիրներով

քաղաքաշինական փաստաթղթերի մշակում և փորձաքննություն` 495 լիցենզիաներ` 893 ներդիրներով

շինարարության որակի տեխնիկական հսկողություն` 218 լիցենզիաներ` 453 ներդիրներով, 

ինժեներական հետազննություն` 49 լիցենզիաներ

շենքերի և շինությունների տեխնիկական վիճակի հետազննություն` 32 լիցենզիաներ:

31. 2013 թվականի 6 ամիսների ընթացքում 6 լիցենզավորման նիստերի ընթացքում  տրամադրվել են թվով  92 լիցենզիաներ և թվով  195 ներդիրներ

այդ թվում`

 շինարարության իրականացում`  թվով 67 լիցենզիաներ` 140 ներդիրներով

քաղաքաշինական փաստաթղթերի մշակում և փորձաքննություն`  թվով 9 լիցենզիաներ` 22 ներդիրներով.

շինարարության որակի տեխնիկական հսկողություն`  թվով 14 լիցենզիաներ` 33 ներդիրներով, 

շենք-շինությունների տեխնիկական վիճակի հետազննություն`  թվով  2 լիցենզիաներ:

Առ 01.07.2013թ. ՀՀ պետական բյուջե մուտք է եղել 151.08 մլն. դրամ լիցենզիաների տարեկան պետական տուրք:

32. Հաշվետու ժամանակահատվածի ընթացքում շինարարության որակի տեխնիկական հսկողություն, շենքերի և շենք-շինությունների տեխնիկական վիճակի հետազննության, ըստ երաշխավորության պայմանագրի շինարարության իրականացման հաշվետվությունները չներկայացնելու, ինչպես նաև հաշվետվությունները խեղաթյուրված կամ թերի ներկայացնելու պատճառով կասեցվել  են թվով 134 կազմակերպությունների լիցենզիաները, որից առ 01.07.13թ. կասեցված են թվով 23 կազմակերպությունների լիցենզիաներ:

33. Լիցենզիաների տարեկան պետական տուրքը չվճարելու պատճառով կասեցվել են  թվով 374 կազմակերպությունների լիցենզիաները:

34. Մինչև 2011 թվականի հուլիսի 1-ը  օրենքի պահանջներին չհամապատասխանեցված թվով 6 կազմակերպության լիցենզիաների դադարեցման հայցադիմումները ներկայացվել են ՀՀ վարչական դատարան` դատական կարգով դադարեցնելու` համաձայն Լիցենզավորման մասին ՀՀ օրենքում փոփոխություններ և լրացումներ կատարելու մասին ՀՀ 2010 թվականի դեկտեմբերի 8-ի ՀՕ-227-Ն օրենքի  9-րդ հոդվածի 1-ին կետի:

35. 2012թ դրությամբ դատական կարգով դադարեցվել են թվով 56 կազմակերպության լիցենզիաներ:

9. ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅԱՆ ՈԼՈՐՏ

36. 2013 թվականի հունվարի 31-ի N01/11.1/550-13 գրությամբ ԱՊՀ անդամ պետությունների շինարարական գործունեության բնագավառում համագործակցության Միջկառավարական խորհրդի քարտուղարություն են ներկայացվել ՀՀ քաղաքաշինության նախարարության առաջարկությունները Միջկառավարական խորհրդի քարտուղարության կանոնադրության նախագծի վերաբերյալ:
37. ՀՀ քաղաքաշինության և ՀՀ բնապապանության նախարարությունների համակարգման ներքո իրականացվող ՄԱԿ-ի ԳԷՖ-ի «Շենքերի էներգետիկ արդյունավետության բարձրացում» ծրագրի շրջանակներում կազմակերպել է քննարկումներ քաղաքաշինության բնագավառում էներգաարդյունավետության ոլորտի կայացման և զարգացման համար անհրաժեշտ իրավական և ինստիտուցիոնալ բարեփոխումների միջոցառումների նախագծի և ՀՀ-ում նոր կառուցվող և վերակառուցվող բնակելի, հասարակական և արտադրական շենքերի պատող կոնստրուկցիաների ջերմամեկուսացման տեխնիկական լուծումների կատալոգ»-ի վերաբերյալ:
38. Վերակառուցման Եվրոպական Զարգացման Բանկի (ՎԶԵԲ) հետ համատեղ իրականացվող «Բնակելի շենքերում էներգաարդյունավետության բարձրացում ծրագրի շրջանակներում ս.թ. հունվարի 31-ին կազմակերպել են քննարկումներ բնակարանային ֆոնդի պահպանման և էներգաարդյունավետության բնագավառների օրենսդրական դաշտի կատարելագործման և ինստիտուցիոնալ կարողությունների զարգացման ռազմավարական ուղղությունների վերաբերյալ: Քննարկման արդյունքների ամփոփումից հետո շահագրգիռ կողմերի քննարկմանն է ներկայացվել ծրագրի նախնական հաշվետվությունը:

39. Մասնակցություն է ցուցաբերվել Եվրամիության աջակցությամբ ՀՀ Լոռու մարզում իրականացվող «Թափոնների կառավարում-ԵՀԳԳ Արևելք» տարածաշրջանային ծրագրին, ինչպես նաև ՀՀ տարածքային կառավարման նախարարության համակարգման ներքո գերմանական KFW բանկի կողմից իրականացվող ՀՀ Լոռու մարզի Վանաձորի տարածաշրջանային աղբավայրի ստեղծման ծրագրին և ներկայացրել առաջարկություններ ծրագրի շրջանակում նոր տարածաշրջանային աղբավայրի տեղադիրքի ընտրության և ծրագրի շրջանակներում մշակված «Կոշտ կենցաղային աղբի համակողմանի կառավարման հայեցակարգի վերաբերյալ.

40. Ասիական Զարգացման բանկի կողմից իրականացվող «Հայաստանում կոշտ թափոնների կառավարման ազգային ռազմավարության մշակում ծրագրի շրջանակներում կազմակերպել է աշխատանքային հանդիպում բանկի ներկայացուցիչների հետ, մասնակցություն է ցուցաբերվել ՀՀ տարածքային կառավարման նախարարությունում կազմակերպված ծրագրի իրականացման ընթացքի վերբերյալ քննարկումներին, ինչպես նաև ներկայացվել են առաջարկություններ ծրագրի շրջանակներում մշակված «Կոշտ կենցաղային թափոնների կառավարման բարելավման ներդրումային ծրագրի խորհրդատվական ծառայությունների տեխնիկական առաջադրանք» ազգային ռազմավարական պլանի հաշվետվության վերաբերյալ:

----------------------------------------------------------------------------------------------------------------

2013 թվականի առաջին կիսամյակում ընդհանուր առմամբ  ՀՀ քաղաքաշինության նախարարություն  է մուտքագրվել  6400 գրություն, ելք է արվել 4083 գրություն:   

Նախարարությունում քննարկվել են քաղաքացիների թվով 587 դիմումներ, որից 406-ը` բնակարանային, 109-ը` շինարարական, 18-ը`  աշխատանքային, 6-ը` կենսաթոշակային, 6-ը` օրենսդրական և 11-ը` կոմունալ-կենցաղային բնույթի: 

ՀՀ կառավարություն են ներկայացվել 29 որոշման նախագծեր, որից 17-ը ընդունվել են որպես ՀՀ կառավարության որոշումներ, իսկ 9-ը` ՀՀ վարչապետի որոշումներ:

